
2007ko Errentaren Kanpainarako aldez aurretiko txanda eskatzeko epea bihar abiatuko da

Ostiralaz geroztik 200 aitorpen aurkeztu dituzte Internet bidez

Asteartea, 2008ko apirilaren 15a. 2007ko Errentaren eta Ondarearen aitorpena Nafarroako Zerga Ogasuneko bulegoetan aurkezteko aldez aurretiko txanda eskatzeko epea bihar abiatuko da, apirilaren 16an. Eskaerak 901 505 505 telefono zenbakiaren bidez edo Interneteko www.navarra.es helbidean egin daitezke.
Gogoan izanen duzuenez, PFEZaren eta Ondarearen kanpaina aurreratu egin da aurten. Hain zuzen ere, apirilaren 18tik ekainaren 20ra bitarte egin ahal izanen dira aitorpenak. 

Joan den ostiralean, berriz, Interneteko kanpaina hasi zen, eta atzo arte, 237 aitorpen aurkeztu zituzten. Lehenengo itzulpenak bihartik aurrera eginen dituzte. 

Aurkeztutako aitorpenak gorabehera, Errentaren Kanpainako webgunean 8.122 kontsulta egin dituzte. Bisita gehien izan dituen ataletako bat “Zenbat ateratzen zait” da, aitorpenen emaitza ematen duena (3.126 kontsulta). Beste 5.005 bisita zergadun bakoitzaren datuak biltzen dituen atalak izan ditu, eta 818, itzulpenen daten gaineko kontsultak izan dira. 

Interneteko erabiltzaileek bisitatu dituzten beste atal batzuk honako hauek izan dira: aitorpenak egiteko aplikazioa jaistea (1.732), helbideratzeko datuak (1.140), zerga esleipena aldatzea (179) eta PIN zenbakia aldatzea (59).

Aldez aurretiko txanda

Dagoeneko adierazi dugunez, bihartik aurrera (apirilaren 16a) abian egonen dira aldez aurretiko txanda hartzeko bideak. Txanda, hain zuzen, Internet bidez (www.navarra.es) edo 901 505 505 telefono zenbakiaren bidez hartu ahal izanen da, lanegunetan, 8:30etik 17:30era. Telefonoa 35 lagunek hartuko dute. 

Iaz 27.311 hitzordu egin zituzten, aitorpena Zerga Ogasuneko sei bulegoetako batean aurkezteko. Aipaturiko bulegoak Iruñean (Monjardín Kalea, 3); Barañainen (Merkatarien Etorbidea, 22), Burlatan (Ezcabazábal Plaza, 9), Lizarran (Koroapenaren Plaza, 2); Tafallan (Teófano Cortés Plaza, 10) eta Tuteran (Sancho el Fuerte Plaza, 8) daude.  
Gainera, 23 erakunde kolaboratzailetan ere egin daitezke aitorpenak (orotara, 1.300 arreta gune daude).

